
Vendim i Këshillit të Mediave të Shkruara të Kosovës ndaj 

ankesës së Lëvizjes Vetëvendosje kundër Periskopi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Lëvizjes 

Vetëvendosje kundër medias online Periskopi lidhur me 

artikullin e publikuar me titull “Deputeti i VV-së i referohet 

Kosovës: ‘Kosova e Metohija’ (Video)”, dhe mori këtë: 

 

 

 

 

                      V E N D I M  

  

 

 

- Ankesa miratohet. 
 

 

 

 

 

 



 

A R S Y E T I M I 

 

 

 

Ankesa ka të bëjë me artikullin e publikuar në median 

Periskopi me titull: “Deputeti i VV-së i referohet Kosovës: 

‘Kosova e Metohija’ (Video). Ankuesi pretendon se nuk është 

respektuar Kodi i mediave të shkruara, përkatësisht nuk është 

raportuar e vërteta duke shkelur kështu Kreun II (Raportimi 

i së vërtetës).  

 

Lajmi është shkruar në median online dhe objekt i kësaj ankese 

është shkrimi e që rrjedhimisht ankesa është e lejueshme për 

trajtim dhe e afatshme.  

 

Pas shqyrtimit të ankesës dhe leximit të artikullit, KMShK 

gjen se ankesa është bazuar. 

 

Media ka botuar një artikull bashkë me një video të shkurtuar 

të një deklarimi të deputetit që vjen nga rradhët e partisë 

që ka dërguar ankesën. Artikulli dhe titulli nuk janë në 

përputhje me atë që deputeti ka deklaruar në seancë, dhe kjo 

u pa qartë nga provat e dorëzuara nga ankuesi. Pretendimi se 

nuk është raportuar e vërteta është i pranueshëm për KMShK, 

pra media me publikimin e këtij artikulli ka bërë shkelje të 

Kreut II pika 1 të Kodit të Mediave të Shkruara.  

 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


